
  

ODRŽAN SASTANAK U VLADI
ZAPADNOHERCEGOVAČKOG KANTONA
10.02.2025 18:55  

  

  

U zgradi Vlade Zapadnohercegovačkog kantona održan je zajednički sastanak predstavnika Federalne
uprave za geodetske i imovinsko-pravne poslove, Ministarstva pravde Vlade Zapadnohercegovačkog
kantona, zemljišnoknjižnih ureda osnovnih sudova Široki Brijeg i Ljubuški i katastarskih ureda općina
Ljubuški, Široki Brijeg, Gruda i Posušja.

Na sastanku su učestvovali direktor Federalne uprave za geodetske i imovinsko pravne poslove gosp.
Željko Obradović sa saradnicima i ministar pravde Zapadnohercegovačkog kantona gosp. Vjekoslav Lasić
sa saradnicima te predstavnici zemljišnoknjižnih i katastarskih ureda.



Tema sastanka je bila trenutni status realizacije aktivnosti projekta „Registracija nekretnina“ kao i
razmatranje mogućnosti učestvovanja u narednim projektima sektora zemljišne administracije koje
realizuje Federalna uprava za geodetske i imovinsko-pravne poslove. Nakon detaljne analize i rasprave
naglašena je potreba završetka procesa uspostave i zamjene zemljišne knjige u zemljišnoknjižnim uredima
kako bi se završio proces usaglašavanja katastarskih i zemljišnoknjižnih podataka, te stekli uslovi nastavka
ovih aktivnosti u nadolazećem projektu koji će također biti finansiran kreditnim sredstvima Svjetske
banke.

